
1.
Опис на состојбите во областа и дефинирање на проблемот
1.1 Опис на состојбите 

Во Република Македонија прашањата поврзани  со јавните претпријатија, поточно поимот на јавните претпријатија, начинот на нивното основање, организација и начин на работење е уредено со  Законот за јавните претпријатија (“Службен весник на Република Македонија“ бр. 38/96, 6/2002, 40/2003, 49/2006, 22/2007, 83/2009, 97/10, 6/12, 119/13, 41/14, 138/14, 25/15, 61/15 и 39/16). Во законот се уредени и прашањата во однос на обврската на јавните претпријатија да изготвуваат тримесечни финансиски извештаи, годишни сметки и извештаи за работењето кои се доставуваат до основачот на јавното претпријатие, па во насока на  почитување на принципот на транспарентност во работењето на јавните претпријатија, а имајќи ја во предвид определбата на Владата на Република Македонија за целосно имплементирање на концептот на отворена влада, се наметнува потребата од поголем увид во работењето на јавните претпријатија, кој ќе придонесе за нивно поефикасно работење. Исто така со законот се уредени и условите за именување на органите на управување на јавните претпријатија, кои е потребно да станат поконкурентни при  именување на директорите  и членовите на Управниот одбор и членовите на Надзорниот одбор на јавните претпријатија.Имено, согласно позитивните одредби од законот за именување на директор, член на Управен и Надзорен одбор, треба да ги исполнуваат и посебните услови за извршување на функцијата на која се избрани. Еден од посебните услови кој треба да биде исполнет е да имаат меѓународно признат сертификат за познавање на англиски јазик. Дополнително како услов за извршување на функцијата е и положен  психолошки тест и тест за интегритет. Законот ги регулира и прашањата поврзани со  вишокот на средствата остварени од работењето на јавното претпријатие, односно можноста основачот истите да ги вложува во јавното претпријатие врз основа на детални финансиски планови.
1.2
Причини за проблемите кои се предмет на разгледување 
Во отсуство на законска обврска, а во функција на обезбедување на целосна финансиска транспарентност кај јавните претпријатија и поголема контрола во финансиското работење, неопходно е законот да се дополни со нови одредби согласно кои надлежните органи на јавните претпријатија ќе имаат обврска на веб страната да ги објавуваат тримесечните извештаи кои содржат показатели за финансиското работење, годишните сметки и извештајот за работата на јавните претпријатија. Воедно е потребно да се  изврши  промена во условите кои се однесуваат на именување на директорите   на јавните претпријатија за да се даде поголемо значење на квалитетот и нивната стручност и професионалност во работењето, на тој начин  што условот за познавање на странски јазик  ќе се дополни со АПТИС  како сертификат за познавање на англиски јазик со оглед на тоа што е најефтин и најдостапен во Република Македонија и да се  брише условот за положен психолошки тест и тест за интегритет со оглед на тоа што истиот иако е често користена алатка за проверка на психолошките карактеристики на кандидатите за определени работни места, проблем претставува фактот што во државата не постојат овластени правни лица кои располагаат со соодветен стручен кадар за развивање соодветни психолошки тестови за различни работни позиции, вклучувајќи ги и предметните субјекти. Во однос на членовите на управниот и надзорниот одбор на јавните претпријатија посочените услови да се избришат. Исто така се наметна потребата од измена на законот во насока да се воведе обврска  јавните претпријатија основани од Република Македонија  вишокот на средства остварени од работењето на јавното претпријатие да ги  уплаќаат во Буџетот на Република Македонија со можност доколку основачот одлучи истите да се наменат за покривање на  загубите на друго јавно претпријатие, за финансиска поддршка и развој за вршење дејност од јавен интерес на правно лице основано од Република Македонија или да се покријат обврски на буџетот спрема фондовите.

2. 
Цели на предлог регулативата

Целта на предложеното изменување и дополнување на законот е целосно почитување на принципот на транспарентност во работењето на јавните претпријатија, со тоа што ќе се даде можност за јавен  увид во нивното финансиско работење, преку објавување на веб страната на  годишната сметка и финансиските извештаи, како да се даде  поголем акцент на стручноста и професионалноста во работењето на органите на управување во јавното претпријатие со прецизирање на  условите за нивно именување, поточно да се прифати и АПТИС како меѓународно признат сертификат за познавање на странски јазик  при именување на директорот а психолошките тестови да се бришат, додека за членовите на управниот и надзорниот одбор истите да се бришат. Предложеното решение има за цел  и да се обезбеди порационално искористување на вишокот на средства остварени од работењето на јавните претпријатија основани од Република Македонија. 

3.
Можни решенија (опции)

3.1          Опис на решението „не прави ништо“ 
Ова решение значи да не се донесе предложениот закон и е неприфатлива опција, бидејќи со нејзиното одбирање нема да се постигне горенаведената цел. 

3.2
Опис на можните решенија (опции) за решавање на проблемот

Решението е во насока на: 

1.Дополнување на Законот за јавните претпријатија  со законска  одредба со која надлежните органи на јавните претпријатија ќе имаат обврска на веб страната на јавното претпријатие да ги објавуваат тримесечните извештаи кои содржат показатели за финансиското работење, годишните сметки и извештајот за работата на јавните претпријатија, како и прецизирање на одредбите во однос на  условите кои треба да се исполнат за  именување на директори на јавните претпријатија и членовите на Управниот одбор и членовите на Надзорниот одбор на јавните претпријатија.Решението е и во насока на воведување на обврска за јавните претпријатија основани од Република Македонија  дел од вишокот на средства остварени од работењето на јавното претпријатие да ги  уплаќаат во Буџетот на Република Македонија и  можност за основачот истите да ги пренаменува за рационални цели. 
Проценка на влијанијата на регулативата

Можни позитивни и негативни влијанија од секоја од опциите:

4.1 Економски влијанија .
Намалување на финансиското оптоварување на кандидатите за именување на директори,членови на Управен одбор и Надзорен одбор на јавните претпријатија при докажување на условот за познавање на странски јазик.
4.2
Фискални влијанија 

Нема 
4.2 Социјални влијанија ,
Остварување на подобри резултати и подобрување на квалитетот на услугите кон граѓаните и бизнис заедницата, преку подобрено и рационално управување со јавните претпријатија
4.3 Влијанија врз животната средина,

4.4 Нема  

4.5
Административни влијанија и трошоци – 

а) трошоци за спроведување 

                                  Нема
                б)трошоци за почитување на регулативата 

Нема 
5.
Консултации

5.1
Засегнати страни и начин на вклучување
                                 Извршени се консултации со релевантни претставници од јавниот сектор и следени се јавни дебати по одредени прашања преку користење на електронски интерактивни алатки достапни на ЕНЕР
5.2
Преглед на добиените и вградените мислења 
              Од спроведените консултации со релевантните претставници од институциите, основните забелешки се однесуваат на познавање на англиски јазик, што се наметнува како услов, но со точно наведени меѓународно признати сертификати кои што се исклучително скапи, ако се земе предвид неизвесноста во однос на оправданоста на трошоците за полагање. Дополнително, генералните забелешки беа насочени  кон тоа што најефтиниот сертификат кој што е исто така меѓународно признат сертификат за познавање на странски јазик не е доказ за исполнување на овој услов. Забелешките за психолошкиот тест се  во насока овој услов да се одстрани,  со оглед на фактот што во Република Македонија  не постојат сертифицирани правни лица кои спроведуваат релевантни психолошки тестирања како што е предвидено со законот.
5.3
Мислењата кои не биле земени предвид и зошто,
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)
Со предложеното решение ќе се овозможи поголема  транспарентност во финансиското работење на јавните претпријатија и обезбедување поконкурентни услови кои се однесуваат на именување на директорите на јавните претпријатија и членовите на Управниот одбор и членовите на Надзорниот одбор.Поточно решенијата ќе придонесат за поодговорно и постручно  работење на органите на јавните претпријатија, порационално искористување на вишокот на средствата остварени од работењето на јавните претпријатија, кое ќе резултира со поквалитетни јавни услуги за крајните корисници.  
                  6.2
Ризици во спроведувањето и примената на секое од можните решенија (опции)

                                  Нема
6.3
Препорачано решение со образложение
Се предлага прецизирање на одредбите во законот во однос на почитување на принципот на транспарентност во работењето на на јавните претпријатија, со тоа што ќе се воведе законска обврска за јавните претпријатија на веб страната  да ги објавуваат тримесечните извештаи кои содржат показатели за финансиското работење, годишните сметки и извештајот за работата на јавните претпријатија, како и промена во условите кои се однесуваат на именување на директори на јавните претпријатија, во насока на дополнување на сертификатите за познавање на англиски јазик со АПТИС и  бришење на условот за положен психолошки тест, а истите да се бришат за  членовите на Управниот одбор и членовите на Надзорниот одбор.Исто така се предлага да  се воведе обврска за  јавните претпријатија основани од Република Македонија  вишокот на средства остварени од работењето на јавното претпријатие да ги  уплаќаат во Буџетот на Република Македонија со можност доколку основачот одлучи истите да се наменат за покривање на  загубите на друго јавно претпријатие, за финансиска поддршка и развој за вршење дејност од јавен интерес на правно лице основано од Република Македонија или да се покријат обврски на буџетот спрема фондовите.

7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области,
                 Нема
7.2
Потребни подзаконски акти и рок за нивно донесување,
                 Нема
7.3
Органи на државната управа, државни органи и други органи надлежни за спроведување
                Министерство за економија

                Јавните претпријатија

7.4
Активности за обезбедување на ефикасно спроведување на предлогот на закон
                 Известување преку веб страницата на јавните претпријатија
8.
Следење и евалуација
8.1 
Начин на следење на спроведувањето 

                 Објавување на тримесечните финансиски извештаи, годишните сметки и извештаите за   работењето на  Веб страната на јавните претпријатија
8.2 Евалуација на ефектите од предлогот на закон и рокови.
Зголемена одговорност и професионалност во работењето на органите на управување на јавните претпријатија
Зголемена стручност при реализација на активностите во надлежност на органите на управување на јавните претпријатија  

Подобрена ефикасност и ефективност при извршување на надлежностите на органите на управување на јавните претпријатија
Подобрување на квалитетот на услугите кон граѓаните и бизнис заедницата

Порационално искористување на вишокот на средствата остварени од работењето    на јавните претпријатија
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: _____________                                                                                             ..................................................

